Health

Itilizasyon Telesante pou Resevwa Sévis Sante Konpotmantal yo
Pandan ljans Sante Piblik COVID-19 la

Kounye a, pwofesyonél swen sante yo ap ofri sevis telesante. Sa yo se randevou nan telefon
oswa nan videyo pou redui entéraksyon an péson yo pandan ijans sante piblik COVID-19 la.
Dokiman sa a bay enfomasyon sou kisa pou w atann si w resevwa sévis telesante yo pou sante
mantal, itilizasyon sibstans oswa andikap devlopmantal pandan COVID-19.

Kisa telesante ye?
e Telesante (sante a distans) se lé w resevwa sévis swen sante nan telefon oswa videyo
olye w ale nan yon vizit an péson.

Ki kalite sévis telesante mwen ka resevwa?
® Yo ka itilize telesante pou bay anpil sévis swen sante. Ou ka resevwa sevis telesante
tankou evalyasyon fos ak bezwen ou yo, fé depistaj pou maladi ak terapi.
e Kontakte pwofesyonél swen sante w yo pou w jwenn plis enfomasyon sou ki sévis yo ka
bay pa mwayen telesante.

Koman yo pwoteje vi prive m?

e Pwoteksyon gouvenman Federal ak Eta preskri pou konfidansyalite yo (tankou Lwa sou
Potabilite ak Responsablite Asirans Medikal la [Health Insurance Portability and
Accountability Act, HIPAA]) toujou aplike pou pwoteje konfidansyalite w ak vi prive w.
Pale ak pwofesyonél swen sante w sou fason yo pral kenbe enfomasyon w prive lé w ap
resevwa sevis telesante yo.

e Yo ka itilize aplikasyon ki pémét moun kominike pa mwayen videyo yo, tankou Apple
FaceTime, videyo tchat Facebook Messenger, videyo Google Hangouts, Zoom oswa
Skype pou telesante pandan COVID-19. Yo pa dwe itilize aplikasyon yo ka we an piblik
tankou Tiktok, Facebook Live ak Twitch pou telesante.

e Yo p ap anrejistre sévis telesante yo san w pa bay konsantman w.

Eske m ka bay konsantman pou sévis telesante yo nan telefon?
e Wi, ou ka bay konsantman w nan telefon.

Si m gen Medicaid oswa Medicare, éske m ka resevwa sévis telesante yo?
e Wi, benefisyé Medicaid ak Medicare yo ka resevwa sevis telesante yo.

Eske m ap bezwen peye pou sévis telesante yo?
e Eta New York te agrandi sévis telesante yo epi yo te redui pataj depans yo pou Medicaid,
plan asirans medikal ki nan mache asirans Eta New York la, ak 10t plan asirans medikal
Lwa Eta New York la kouvri yo pandan ijans sante piblik COVID-19 la. Medicare te
tanporéman agrandi kouvéti pou sévis telesante yo tou, menm jan ak ot plan asirans

medikal lwa Eta New York la pa reji yo. Tanpri verifye plan asirans medikal ou a pou w
jwenn enfomasyon konsénan kouveti w.

e Pou w pi byen konprann dwa asirans ou yo, ou ka kontakte liy asistans Pwoje Aksée a
Sante Kominote pou swen pou Adiksyon ak Sante Mantal (Community Health Access to
Addiction and Mental Healthcare Project) la nan 888-614-5400.

Eske m ka resevwa sévis telesante pou itilizasyon sibstans ak twoub toksikomani?
e Wi, founise tretman pou itilizasyon sibstans nan Eta New York ka ofri sevis yo pa
mwayen telesante, eksepte pou tretman metadon.

Eske yo ka preskri m medikaman pa mwayen sévis telesante yo?

e Pwofesyoneél swen yo ka preskri kek kalite medikaman, ki gen ladan medikman pou
twoub itilizasyon opyoyid yo, tankou biprenofin, nan telefon oswa videyo san yo pa fe
yon evalyasyon an péson.

e Toutfwa, kék kalite medikaman, tankou metadon, ka mande pou al nan yon vizit an
péson. Pale ak pwofesyonél swen sante w la pou w detémine si yo ka preskri w
medikaman w bezwen an a distans.

e Siw enterese kdmanse pran biprenofin pou premye fwa, ou ka rele Klinik Vityél pou
Biprenofin lan (Virtual Buprenorphine Clinic) nan New York Health and Hospitals nan
212-562-2664 pou w pwograme yon randevou telesante.

Mwen pa gen yon pwofesyonél swen regilye men m bezwen pale ak yon moun konsénan
sante mantal mwen oswa itilizasyon sibstans. Eske m ka itilize telesante pou premye vizit yo?

e Wi, pwofesyonél swen yo ka wé nouvo pasyan yo pa mwayen teknoloji telesante.

e Pale ak founisé asirans medikal ou a, ale sou sitweb plan asirans medikal ou a oswa rele
311 pou w jwenn pwofesyonél swen ki gen nan zon ou an.

e Vizite nyc.gov/nycwell pou w jwenn yon pwofesyonél swen sante mantal oswa
itilizasyon sibstans. Ou ka pale, voye mesaj téks oswa tchat ak yon konseye 24/24,7/7
nan plis pase 200 lang pou ba w konseéy ak sipod byen kout ak pou w resevwa yon
referans pou w al pran swen. Rele 888-692-9355 oswa tchat nan nyc.gov/nycwell.

Mwen pa gen asirans. Eske m ka itilize sévis telesante yo?

e Siw pa gen asirans oswa ou fenk pédi asirans medikal anplwayé w te konn ba w la, Vil
New York ka ede w. Rele 311 epi di “Get covered NYC” (NYC chache jwenn kouveéti) pou
yo konekte w ak yon moun ki ka ede w swiv pwosesis enskripsyon an. Ou ka voye yon
imel tou bay getcoverednyc@hra.nyc.gov pou w jwenn plis enfomasyon.

e Pou w jwenn plis enfomasyon sou opsyon asirans ki genyen nan Eta New York yo, ou ka
vizite nystateofhealth.ny.gov tou oswa rele 855-355-5777.

e Siw pa elijib pou okenn plan asirans medikal, kouvéti asirans lan two ché pou ou oswa
ou pa gen lajan pou w peye pou swen medikal, ou ka jwenn swen nan NYC Health +
Hospitals. Vizite nychealthandhospitals.org oswa rele 844-692-4692 oswa 311 pou w
jwenn plis enfomasyon.

E si yo bezwen wé m an peson?

Si w panse li nesese pou yo wé w nan yon vizit an péson, rele pwofesyonél swen w lan
avan w al nan biwo I. Si pwofesyonéel swen w lan detemine ke yon vizit an peson nesese,
li ka pwograme youn pou ou nan yon fason k ap ede pwoteje w.

Si w gen yon ijans ale nan yon sal dijans tou pre w oswa rele 911.

Kijan mwen ka prepare pou yon randevou telesante?

Verifye ak pwofesyonel swen w lan pou w jwenn plis enfomasyon sou ki sevis yo ofri pa
mwayen telesante epi pou w pwograme yon randevou.
Verifye enfomasyon asirans ak faktirasyon an ak pwofesyonel swen oswa konpayi
asirans ou an.
Verifye teknoloji w la. Asire platfom oswa aplikasyon ou pral itilize a fonksyone. Fé yon
apel videyo tés oswa eseye aplikasyon odinate a kek fwa avan le randevou w la. Siw
konte itilize ekoutg, itilize yo pandan apel tés la pou w asire moun k ap tande w nan apeél
telefon oswa videyo a ka tande w byen klé.
Jwenn yon espas kote ou santi w aléz pou w pale. Eseye chwazi yon espas ki prive epi
kote anyen p ap entéwonp ou pandan randevou w la. Si | difisil pou w jwenn yon espas
prive lakay ou, konsidere telechaje yon aplikasyon bwi blan sou yon |0t aparéy epi jwe
bwi blan tou pre pot la pandan randevou w la. Reflechi ak pwofesyonel swen w lan pou
n panse sou lot fason pou jwenn mwayen ki pi prive kote w pi alez.
Panse sou kesyon ou genyen pou pwofesyonél swen w lan oswa enfomasyon ou ta
renmen konnen sou sentdm ou yo oswa kondisyon medikal ou a. Li ka itil ou si w vle ekri
sa yo alavans.
Nan jou randevou a:

o Asire w aparey ou a gen chaj epi aplikasyon nesese yo fonksyone.

o Rele oswa konekte pou randevou w la kek minit avan le a.
Si w bezwen éd pou jwenn akse a telefon oswa enténet:

o Fwaye ki gen elév ki nan klas matenél jiska douzyem ane (K-12) ak etidyan
inivesite yo, ak sila yo ki kalifye kom fwaye ki gen revni feb yo, ka resevwa Wi-
Fi/enténét gratis. Rele founiseé sévis enténét ou a pou w we si w kalifye pou sevis
Wi-Fi/enténeét gratis oswa nan yon pri redui.

o Anpil konpayi telefon selile ak entenéet ap ofri plan done ilimite san w pa peye fre
anplis. Rele founisé sévis ou a pou w jwenn plis enfomasyon.

o Siw abone nan SafeLink Wireless, ou ka elijib pou w resevwa jiska 350 minit ak
3GB done entenet. Rele 800-723-3546 pou w jwenn sipo enskripsyon ak
chanjman plan yo.

o Ou ka kalifye pou Lifeline, ki se yon pwogram federal ki ede redui pri bodwo
lemwa pou telefon ak enténet ou. Ou ka kalifye si w patisipe nan yon pwogram
avantaj gouvenman oswa revni w egal oswa pi ba pase 135% direktiv federal sou
povrete yo. Pou w jwenn plis enfomasyon sou Lifelin ak pou w we si w kalifye,
vizite lifelinesupport.org oswa rele 800-234-9473.

Depatman Sante Vil New York la gendwa chanje rekomandasyon yo pandan sitiyasyon an ap evolye.

